
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মলয়ার বারমাসী
৪১৫



কিবান পরীক্ষা কথা করহ বিচার।

রাজাগণ মিল্যা যুক্তি করে আরবার॥

গোপনে বলাই রাজা সকলে বুঝায়।

আমার যুকতি বাক্য শুন যত রায়॥

বাণিজ্যের ধন ভইরা ডিঙ্গা লইয়া যাও।

সমুদ্র সাওরে নিয়া তাহারে ভাসাও॥

দাড়ী নাইসে মাঝি নাইসে ডিঙ্গা ফিইরা আইসে ফেরে।

তবে জানি সতী কন্যা তুল্যা লহ ঘরে॥



গলুইয়ে লাখের বাত্তি[১] দেওত জ্বালায়া।

উজলা বাওয়ারে[২] বাত্তি যায়ত নিভিয়া॥

তবে জান এহি কন্যা অসতী সমান।

বিচার করিয়া তার কাট নাক কাণ॥

রাজঘোড়া ছাইরা দেন বনের মাঝারে।

বিনিত সুওয়ারে[৩] ঘোড়া ফিরিব নগরে॥

সেই ঘোড়া আইসে যদি নগরে ফিরিয়া।

সোহাগে কন্যারে লহ ঘরেতে তুলিয়া॥

বনেতে হারাই পন্থ ঘোড়া নাইসে ফিরে।

রাক্ষুসী জানিয়া কন্যা পাঠাও বনবাসে॥



গুড়িকাডা[৪] চাম্পা বিরক্কে যদি ধরে ফুল।

তবে জান এহি কন্যা সীতা সমতুল॥

অজরা চাম্পা না গাছে পুষ্প নাহি ধরে।

তিল দণ্ড এহি কন্যা না রাখিহ ঘরে॥

খাঁচায় না পোষাপাখী উড়াও বাহিরে।

উড়িয়া আসুক পাখী আপন পিঞ্জরে॥






	↑ লাখের বাত্তি=বহুসংখ্যক বাতি।

	↑ বাওয়ারে=বাতাসে।

	↑ বিনিত সুওয়ারে=বিনা সওয়ারে!

	↑ গুড়িকাডা=যাহার গোড়া কাটা গিয়াছে।

		 এই পাতা শেষ সম্পাদিত হয়েছে ০৮:০৩টার সময়, ১১ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

